
КЫРГЫЗСТАН

“МЕКТЕП БЮДЖЕТИН ТАЛКУУЛООГО ЖАНА ЖАШТАРДЫН ФИНАНСЫЛЫК САБАТТУУЛУГУН 

ЖОГОРУЛАТУУГА ОКУУЧУЛАРДЫН ЖАНА АТА-ЭНЕЛЕРДИН КАТЫШУУСУ” 

УЛУТТУК СЫНАГЫ

Сынак Дүйнөлүк акча апталыгын (Global Money Week-2018) – жыл сайын өткөрүлүүчү эл аралык өнөктүктүн алкагында уюштурулууда. Апталыктын негизги 
максаты – финансылык билим алууга жана финансылык сабаттуулукка кызыктуу интерактивдүү иш чаралар аркылуу коомчулуктун көӊүлүн буруу, балдардын 
жана жаштардын акча менен туура пайдалануу туралуу маалымдуулугун жогорулатуу. 2018-жылы Дүйнөлүк акча апталыгы 12-мартынан 18-мартка чейинки 
мезгил аралыгында өтөт. Апталыктын 2018-жылдагы темасы (слоган) - “Акча маселелери мааниге ээ” деп коюлуп, улуттук валютанын 25 жылдыгына арналат.

Өнүктүрүү саясат институту Швейцария Өкмөтү тарабынан Швейцариянын Өнүктүрүү жана Кызматташтык Агенттиги (SDC) 
аркылуу каржыланган “Элдин үнү жана ЖӨБ органдарынын жоопкерчилиги: бюджеттик процесс” Долбоорунун алкагында, 
Кыргыз Республикасынын Улуттук Банкынын жетекчилигинин алдында Дүйнөлүк акча апталыгын өткөрүү боюнча демилгелүү 
топтун курамында

Сынактын негизги максаттары төмөнкүлөр: 
 жаштардын жана жалпысынан калктын финансылык сабаттуулугун жогорулатууга көмөктөшүү;
 орточо жалпы билим берүү мекемелердин (мектептердин) администрациясынын мектептин бюджетине 

карата ата-энелердин жана окуучулардын ой-пикирлерин жана сунуштарын мүмкүн болушунча эске алуу 
тажрыйбасына жана каалоосуна дем берүү;

 мектеп администрациясынын мектептин бюджетинин кирешелери жана чыгашалары тууралуу ата-энелер 
менен окуучуларды маалымдоо тажрыйбасына жана каалоосуна дем берүү;

 мектеп администрациясынын окуучулар менен ата-энелердин алдында ачык-айкындуулук жана отчеттуулук 
деңгээлин жогорулатууга көмөктөшүү.

Сынакка өзүнө негизги уюштуруучунун милдеттерин алган жана Апталыкты, мектептин бюджети боюнча 
коомдук угууларды өткөрүү тууралуу отчетту даярдаган мугалимдер жана мектеп администрациясынын 
кызматкерлери катыша алат.
Сынак үч этап менен өтөт. Баары болуп 8 (сегиз) мектеп жана 8 (сегиз) мугалим жана администрация 
кызматкери тандалып алынат.
Сынактын байге фонду: мектептер үчүн – 135 000 сом, мугалимдер үчүн – 40 000 сом. 

Сынак тууралуу Жобо жана бардык тиркемелер төмөнкү шилтеме аркылуу жеткиликтүү: 

http://vap.kg/ky/about_project/vacancies/full/88.html 


